ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

 Անհրաժեշտությունը: 
Իրավական ակտի ընդունման անհրաժեշտությունը պայմանավորված է  «Հայաստանի Հանրապետության կառավարության կառուցվածքի և գործունեության մասին» Հայաստանի Հանրապետության 2019 թվականի մայիսի 8-ի ՀՕ-31-Ն օրենքի 1-ին հոդվածի` կառավարության կազմի և կառուցվածքի փոփոխությամբ: 
 Ընթացիկ իրավիճակը և խնդիրները:
Էներգետիկ ենթակառուցվածքների և բնական պաշարների նախարարությունն ու տարածքային կառավարման և զարգացման նախարարությունը միաձուլման ձևով վերակազմակերպվել են և ստեղծվել է տարածքային կառավարման և ենթակառուցվածքների նախարարություն:
Ելնելով այս հանգամանքից անհրաժեշտ է ՀՀ կառավարության համապատասխան որոշումներում փակ բաժնետիրական ընկերությունների պետական սեփականություն հանդիսացող բաժնետոմսերի կառավարման լիազորությունները վերապահել տարածքային կառավարման և ենթակառուցվածքների նախարարին:
Հայաստանի Հանրապետության կառավարության 2008 թվականի մայիսի 15-ի «Հայաստանի Հանրապետության էներգետիկայի և բնական պաշարների նախարարությանը նոր լիազորություններ վերապահելու մասին» թիվ 653-Ն որոշման 10-րդ կետի «Ընդերքաբան», «Գեոէկոնոմիկա» և «Ջրհան»  փակ բաժնետիրական ընկերությունները ներառված են «Պետական գույքի մասնավորեցման 2017-2020 թվականների ծրագրի մասին» օրենքում:«Էկոսերվիս» և «Գեոկոմպլեքս» ՓԲԸ-ները լուծարվել են համապատասխանաբար ՀՀ կառավարության 2012 թվականի  հուլիսի 26-ի  թիվ 929-Ա և 2011 թվականի հուլիսի 11-ի թիվ 997-Ա որոշումներով:
 
Կարգավորման նպատակը և բնույթը:
Կարգավորման նպատակն է փոփոխություն կատարել համապատասխան իրավական ակտերում և փակ բաժնետիրական ընկերությունների պետական սեփականություն հանդիսացող բաժնետոմսերի կառավարման լիազորությունները վերապահել տարածքային կառավարման և ենթակառուցվածքների նախարարին : 
Նախագծի մշակման գործընթացում ներգրավված ինստիտուտները և անձինք:
Իրավական ակտի նախագիծը մշակվել է ՀՀ տարածքային կառավարման և ենթակառուցվածքների նախարարությունում:
Ակնկալվող արդյունքը: 
Նախագծի ընդունմամբ ակնկալվում է փակ բաժնետիրական ընկերությունների պետական սեփականություն հանդիսացող բաժնետոմսերի կառավարման լիազորությունների վերապահման հստակեցում: 	

